
Проектот „Креативна настава и учење“ на УСАИД, воведува 

модерна технологија на Државниот Универзитет во Тетово 
 

Благодарение на Американската агенција за меѓународен развој (УСАИД),  
Факултетот за хуманистички науки и уметности и Природно-математичкиот 
факултет при Државниот Универзитет во Тетово сега имаат  комплетно 
опремени медијатеки и нагледни училници, каде што студентите ќе можат да ги 
подготвуваат своите испити и проекти. 
 
Медијатеките се опремени со компјутери, скенери, принтери, фотокопири, 
телевизори, книги, ЦД-а и стручни списанија. Нагледните училници имаат нов 
мебел, ЛЦД-проектори, помошни материјали, како и наставни помагала. Преку 
овие промени се креира пријатно опкружување за професорите и за 
студентите и се зголемува нивната мотивација и предаденост кон реформите 
во високообразовните институции што подготвуваат наставнички кадар. 
 
Во опремувањето на медијатеките и нагледните училници беа инвестирани 93 
000 USD, како дел од активностите на проектот „Креативна настава и учење“, 
финансиски поддржан од УСАИД, а имплементиран од Фондацијата Институт 
отворено општество – Македонија (ФИООМ). „Овој проект е значаен затоа што 
им помага на оние што ќе имаат најголемо влијание врз македонската 
младина – на идните наставници. Црвсто сум уверена дека македонските деца 
ќе имаат полза од нашите заеднички напори и ќе уживаат во посветла иднина, 
каква што и заслужуваат“ - вели НЕ Џилијан Милованович, амбасадорка на САД 
во РМ. 
 
Од декември 2005, проектот „Креативна настава и учење“ изврши градежно и 
техничко опремување на осум факултети во чиишто рамки функционираат 
наставнички институти, во Скопје, Штип, Битола и Тетово. Цел на проектот е 
подобрување на квалитетот на наставата, како и обучување на идните 
наставници за спроведување на новите наставни методи фокусирани на 
ученикот и нивно стекнување со информациско-технолошки знаења и вештини. 
 
Од 1993 година, американскиот народ, преку УСАИД, во Македонија 
инвестираше над 500 милиони долари. УСАИД имплементира проекти што 
отвораат работни места, ја редуцираат корупцијата и ги подготвуваат 
македонските студенти за пазарот на трудот. Овие иницијативи го подобруваат 
квалитетот на животот и ја поддржуваат транзицијата на Македонија кон 
стабилно и просперитетно демократско општество. УСАИД обезбедува 
економска и хуманитарна помош во повеќе од 100 земји. За повеќе 
информации, посетете ја следната веб-страница: http://macedonia.usaid.gov .   

